DOMENIE XXIX «VIE PAL AN»

Antifone di jentrade Sal 16,6.8

Jo ti clami, Diu gno, ma tu rispuindimi.

O soi siglr che viers di me tu slungjis lis tds orelis.
Vuardimi, Signdr, come la lis dal voli,

platimi te ombre des tos alis.

Colete

Diu onipotent e eterni,

danus une volontat che si plei simpri denant di te

e di servi a la t6 maiestat cu la scletece dal nestri cr.
Pal nestri Signor Jesu Crist to Fi, che al ¢ Diu

e cun te al vif e al regne dutune cul Spirtu Sant,

par ducj 1 secui dai secui.

PRIME LETURE Es 17,8-13

Cuant che Mose al tignive lis mans algadis, Israel al vinceve.

Dal libri dal Esodo

In chei dis, i Amalecits a plombarin cuintri di Israel e a combaterin a Refidim. Alore Mose i dis¢ a
Josué: «Sielziti un pdcs di oms e doman tu tachis Amalec; jo o starai insom de culine cul baston di
Diu te man». Josue al fase come che 1 veve dit Mos¢; al jessi a combati cuintri di Amalec intant che
Mose, Aron e Cur a montavin insom de culine. Cuant che Mos¢ al tignive lis mans algadis, Israel al
vinceve, e cuant che lis molave ju al vinceve Amalec. E par vie che Mos¢ al veve 1 brags madirs, a
cjolerin une piere e je meterin sot. Lui si senta parsore, biel che Aron e Cur i tignivin su i brags un
di une bande e un di ché altre. Cussi al tigni lis mans fermis fin che il soreli nol I¢ a mont. Josu¢ al
fruca Amalec e la s6 int a fil di spade.

Peraule di Diu.

SALM RESPONSORIAL dal Salm 120
R. Al ¢ il Signdr il nestri jutori.

O alci 1 voi viers lis montagnis:
d’indula mi vignaraial jutori?
I1 jutori mi vignara dal Signor:
lui al a fat cfi e tiere. R.

Nol lassara che il to pit al clopi,

che il to vuardean si ingussisi.

Ve, no si ingussis vie,

no si piert vie chel che Israel al vuarde. R.

I1 Signor al ¢ la to vuaite,

al ¢ il Signor la t6 ombrene

che e sta a la to man diestre.

Vie pal di no ti fasara mal il soreli
ni vie pe gnot la lune. R.

Ti vuardara di ogni mal il Signor,

al vuardara la to vite.

I1 Signor ti vuardara

cuant che tu partissis e cuant che tu tornis,
cumo e par simpri. R.

SECONDE LETURE 2 Tm 3,14-4,2



Che I’om di Diu al sedi format ben, preparat a perfezion par ogni opare buine.

De seconde letare di san Pauli apuestul a Timoteu

Benedet, tu reste fed€l a lis robis che tu as imparadis e che tu sés convint, savint di ce personis che
tu lis 4s imparadis e che di frut in su tu cognossis lis sacris Scrituris: chés a puedin dati la sapience
che e mene a la salvece midiant de fede in Crist Jesu.

Di fat ogni Scriture e je ispirade di Diu e util par insegna, par crida, par corezi, par educa te justizie,
par che I’om di Diu al sedi format ben, preparat a perfezion par ogni opare buine.

Ti sconzuri denant di Diu e di Crist Jesu che al a di vigni a judica i vifs e 1 muarts, pe s6
manifestazion e pal so ream: predicje la peraule, ten batiit simpri, cuant che al ¢ il cas e ancje cuant
che nol ¢ il cas, cir di convinci, cride, racomande cun dute la bontat e la dutrine.

Peraule di Diu.

CJANT AL VANZELI Sal 129,5
R. Aleluia, aleluia.

O speri, Signor;

o spieti la so peraule.

R. Aleluia.

VANZELI Lc 18,1-8

Diu al fasara justizie ai siei elets che lu clamin.

Dal vanzeli seont Luche

In ché volte, Jesu al conta ai siei dissepui une parabule par mostraur che a vevin di prea simpri,
cence mai stufasi: «Intune citat al viveve un judi¢ che nol veve pél di timér di Diu e nol veve cir
par nissun. In ché stesse citat e viveve une vedue, che e leve di lui e 1 domandave: Fasimi justizie
cuintri dal gno aversari. Par un trat di timp il judi¢ nol vol¢, ma tal ultin al disé dentri di se: Seben
che no ai timér di Diu e no mi scompon par nissun, i fasarai istés justizie e cussi no vignara a
lambicami di un continui». E il Signor al zonta: «Véso sintlt ce che al dis il judi¢ cence cussience?
E Diu no ur fasaraial justizie ai siei elets che lu clamin di e gnot? Si intardaraial tal judaju? Us dis
che al spesseara a faur justizie. Ma il Fi dal om, cuant che al vignara, cjataraial ancjemo la fede su
la tiere?».

Peraule dal Signor.

Su lis ufiertis

Danus, Signor, ti prein,

di cirl cun cir libar i tiei regai,

par che, purificats de to gracie,

o vignin smondeats propit cui misteris che ti servin.
Par Crist nestri Signor.

Antifone a la comunion Sal 32,18-19

I1 voli dal Signdr si poe sun chei che lu rispietin,
sun chei che tal so boncir a sperin,

par sfrancja de muart lis 16r vitis,

par tigniju in vite in timp di miserie.

Daspo de comunion

Il contat cu lis robis dal cil

che nus zovi, Signor,

par vé i tiei benefizis in cheste vite

e par jessi iluminats su lis realtats eternis.
Par Crist nestri Signor.



